
ANUNCIO

O tribunal  de  selección  do  proceso  selectivo  para  a  cobertura,  mediante  persoal  funcionario  de
carreira,  dunha vacante  de oficial  sepultureiro/a,  que figura como vacante no cadro de persoal
funcionario  do  Concello  de  Fene  incluída  na   oferta  de  emprego  público  extraordinaria  de
estabilización de emprego temporal do ano 2020 en sesión do 29 de marzo do 2023 analizou as
alegacións presentadas por Miguel Ángel García Pita o 07.03.2023 ás calificacións feitas polo tribunal
ao terceiro exercicio da fase de oposición publicadas o 28.02.2023.

Analizadas as alegacións presentadas e unha vez dado acceso ao alegante ás gravacións efectuadas
das probas, o tribunal fixo as seguintes consideracións ás citadas alegacións:

“Respecto dos primeiros dous puntos das alegacións, non se fai ningunha manifestación obxectiva
que  poida  ser  rebatida  polo  tribunal.  As  consideracións  do  tribunal  amosan  datos  obxectivos  e
concretos carentes de discrecionalidade.

En  relación  co  punto  terceiro  das  alegacións,  o  alegante  amosou  ao  rematar  o  exercicio  unha
arandela ao tribunal manifestando que lle entorpecera na realización da proba. 
Engade na súa alegación que lle prexudicou gravemente para poder rematar en tempo e forma e que
imposibilitou  nun  primeiro  momento  a  colocación  do  parafuso  necesario  para  a  colocación  da
cisterna.

Ao  respecto,  o  Tribunal  desbota  como  certa  a  afirmación  de  que  a  aparición  da  arandela
imposibilitara  a  correcta  montaxe e  funcionamento da cisterna.  O parafuso de suxeición  estaba
montado ao revés, de aí que a montaxe da xunta cónica lle restara máis espazo ao filete do parafuso
á hora de enroscar a palomilla. Na embalaxe dos parafusos (que contaba a disposición do aspirante
durante o exercicio) apórtase a imaxe da correcta posición.

Para maior abastanza, fíxose a comprobación práctica de montaxe da cisterna coa citada arandela,
sen que a súa presenza imposibilitara a súa montaxe e funcionamento.

A arandela podería ter entorpecido o desenvolvemento do exercicio, o que podería ter sido obxecto
de ponderación por parte do tribunal no caso de que non se amosara un estado final da instalación
logo do remate do exercicio polo aspirante, claramente incorrecto e que evidenciaba unha falta de
competencia na súa execución por parte deste último.

A dita arandela non impediu a correcta colocación de teflón na chave de paso, non provocou que
quedara  estrangulado  o  latiguillo,  que  a  válvula  de  descarga  quedara  desmontada  nin  que  o
mecanismo dos pulsadores estivera incorrectamente executado.

En  canto  aos  restos  de  cascallos  dentro  do  nicho  obxecto  de  limpeza,  estes  aprécianse  nas
gravacións efectuadas e visionadas polo opositor.

Respecto  doutras  consideracións  de  tipo  subxectivo,  este  Tribunal  só  pode  manifestar  que  as
decisións foron tomadas por unanimidade dos seus cinco membros.”

En base ao que antecede, o tribunal acordou:

PRIMEIRO.-  Desbotar  as  alegacións  presentadas  por  Miguel  Ángel  García  Pita  con  base  ao
fundamentado na acta da sesión (e que se recolle entrecomillado neste anuncio).

SEGUNDO.-  Aprobar a seguinte  relación definitiva de persoas aprobadas no proceso selectivo por
orde de puntuación final:

Nome  e
apelidos

CONCURSO 1ª  PROBA
OPOSICIÓN
(GALEGO)

2ª  PROBA
OPOSICIÓN

3ª  PROBA
OPOSICIÓN

PUNTUACIÓN
TOTAL

Fco.  Borja
Pena
Gómez

4.60 Exento 5.33 8.60 18.53

TERCEIRO.-Elevar a anterior relación á alcaldía para que resolva o nomeamento de como funcionario
de carreira do Concello de Fene de Fco. Borja Pena Gómez, quen deberá achegar a documentación
prevista  na  cláusula  oitava  das  bases  reguladoras  do  proceso  selectivo  no  prazo  de  vinte  días
naturais contados dende o seguinte a aquel no que se publique o anuncio desta relación co obxecto
de ser nomeado funcionario de carreira do Concello de Fene.

CUARTO.- Facer públicos estes acordos indicando que fronte a eles poderá presentarse recurso de
alzada no prazo dun mes dende a súa publicación no taboleiro de edictos do Concello ou na páxina
web  do  Concello  ante  o  tribunal  de  selección  ou  ante  o  alcalde  do  Concello  de  Fene  -órgano
competente para a súa resolución.

Asinado dixitalmente pola secretaria do tribunal Estefanía Manteiga Lamas.

